
Тема: Кушу һәм алу гамәлләре  арасында бәйләнеш.
Максат:  Кушу һәм алу гамәлләре арасындагы бәйләнешне  аңлатмалар, тигезләмәләр , мәсьәләләр аша ныгыту, логик фикерләүне үстерү, үзенең һәм иптәшенең җавабын тыңлап дөрес бәяләү күнекмәләрен булдыру.
   Укучыларда  нәтиҗәле фикерләү ,күзәтүчәнлек, игътибарлылык, иҗади активлык, әхлаклылык тәрбияләү, балаларга якын килеп эш алып баруны, якташ шәхесләр турында мәгълүмат бирү, балалар өчен чыга торган газетага кызыксындыру уяту.
Дәрес тибы: үткән темаларны ныгыту
Методы: эзләнү- тикшеренү
Җиһазлау һәм материаллар: копьютер, тестлар, белем дәрәҗәләре буенча биремнәр, релаксация өчен музыка, дидактик биремле карточкалар,белемнәрне бәяләү өчен “билгеләр”,”Сабантуй” газеталары, электротабло.
Дәрес барышы

1. Психологик уңай халәт тудыру.

  а)  Укытучы башлый , балалар дәвам итәләр.
         Математика- фәннәр патшасы,

         Аның яратканы -  дөреслек.

         Гүзәллеге – ачыклык һәм гадилектә

         Бу “Хәким”  үз патшалыгын бары

         Уйлап эшләүчеләргә генә ача.

б) Укучылар тыныч тавыш белән дәвам итәләр:

 “Минем кәефем яхшы. Бүгенге дәрестә мин аеруча игътибарлы булырмын .Мин акыллы, сабыр  һәм мәрхәмәтле була алам,”- дип кабатлыйлар.
Хәзер бер-беребезгә карап елмаешып алыйк та, эшебездә һәркайсыбызга уңышлар теләп, дәресебезне башлап җибәрик.

2.Белемнәрне  тигезләү һәм актуальләштерү. 

(Тест -контроль  үткәрелә.) 
  -Укучылар, дәресебезне алдагы дәресләрдә алган белемнәребезне камилләштерү максатыннан копьютерда тестлар эшләүдән башларбыз.Ләкин, тестлар гади түгел, ә хикмәтле. Әгәр дә сезнең җавапларыгыз дөрес чыкса,  атаклы бер  шәхеснең  фамилиясен укый алырсыз. Әйдәгез башлыйбыз.(Балалар берәм- берәм  копьютерда эш башкаралар. Килеп чыккан җавапны тактадагы җаваплар арасыннан табалар, артын әйләндереп тиешле урынга куялар. )
	№
	Сораулар
	Җаваплар

	1
	Иң зур 4 урынлы сан
	1999
	1000
	9999

	2
	Иң кечкенә натураль сан
	   1
	  0
	  9

	3
	Җөп санны тап
	   3
	  6
	  7

	4
	12-4 ул-
	 16
	  8
	  7

	5
	179 санындагы берәмлек
	  1
	  9
	  7

	6
	17 саны ул-
	9+9
	9+8
	 9+6

	7
	19-8 =11 аңлатмасында бөтен сан
	 19
	  8
	 11


	9999
	   1
	    6
	    8
	  9
	9+8
	1 9

	  В


-Укучылар, кем икән ул Ш.Галиев?( кыскача әңгәмә)

   Эшкә үзбәя. ” Үз эшемнән канәгать, барысын да бик әйбәт эшләдем”, дип уйлаган укучы ! билгесен, “канәгать, ләкин барысын да булдыра алмадым әле , дип уйлаучылар . , канәгать түгел, булдыра алмадым әле, дип уйлаучылар ?  билгесен алалар, конвертларга җыя баралар.
   3.   Уку мәсьәләсен кую һәм чишү.
-Димәк, дәрестә без бүген нәрсәләр эшләячәкбез?
-Дәресебез, Ш.Галиев белән бәйле булачак. Зачет- дәрес.

-Укучылар без дәресебезне дәвам итәбез.Киләсе мәгълүматларны без тигезләмәләр ярдәмендә табарбыз.Ягез  әле искә төшереп алыгыз әле,нәрсә ул тигезләмә?
(группаларда сөйләшү , өч зурлыкның берсе билгесез булса, ул тигезләмә дип атала.)

-Тигезләмә чишәр өчен, безгә иң беренче нәрсә белергә кирәк?

(группаларда сөйләшү , тигезләмәләрне чишү өчен иң беренче бөтен һәм өлеш саннарны билгеләргә кирәк)

-Укучылар , әйтегез әле, С  нинди зурлык?

-Белмибез, чөнки нинди эш башкарганын әйтә алмыйбыз.
- Әгәр дә С зурлыгы янына   – тамгасы куйсак .
- Бөтен сан.

- Әгәр дә С зурлыгы янына   + тамгасы куйсак
- Өлеш сан.

Укучылар,тигезләмәләрне дөрес итеп чишсәгез, алар шулай ук ,безгә ниндидер мәгълүмат  бирерләр.(Тактада  белем дәрәҗәләре буенча эш)
1)(х-39)+155=2044                                       ( х+151)+475=646
    х-39= 2044-155                                           х +151=646-475                            
    х-39=1889                                                    х+151=171
    х=1889+39                                                   х=171-151
    х=1928(3)                                                    х=20(1)  
(1928-39)+155=2034                                      (20+151)+475=646
              2034=2034                                                     646=646
(119+х)-7=123                                                (900-х)+11=832
119+х=123+7                                                  900-х=832-11
119+х=130                                                       900-х=821 
х=130-119                                                        х=900-821
х=11(2 )              
(119+11)-7=123                                                 х=79(4)
          123=123                                                 (900-х)+11=832           
                                                                            832=832

Саннарны дөрес итеп урнаштырабыз. 
	     1
	   2
	   3
	   4

	     20
	   11
	   1928
	   79


 20.11.1928 Ш.Галиевның туган елы.  Аңа хәзер 79 яшь.
 Рефлексия.( Группаларда сөйләшү.Бөтен санны табу өчен өлеш санга өлеш санны кушабыз,өлеш санны табу өчен бөтен саннан өлеш санны алабыз.)
-Ә хәзер белемегезне бәяләп алыгыз. 

Физминутка  
                                                             Бер алга, бер янга сузып,

Без әле бераз ардык                           Күңелле ял итәбез.

Ял итәргә уйладык                            Аннары без чүгәлибез

Башны алга иябез                              Тезләрне кочаклыйбыз.

Ә аннары артка.                                 Башны аска яшереп,                           

Уңга-сулга борабыз,                          Азрак кына йоклыйбыз.

Аннан карап торабыз                      Менә ничек ял иттек,

                                                           Дәресне дәвам итик.

-Балалар, әйдәгез эшебезне дәвам итик. Киләсе мәгълүматны , баганалап алу һәм кушуны дөрес итеп башкарсак алырбыз.
-Күбурынлы саннарны кушканда кайсы разрядтан куша башлыйбыз?

-Берәмлекләрдән.

-Әгәр дә сез, аңлатмаларны дөрес итеп башкарсагыз,  Ш. Галиев әсәрләренең төп герое белән танышырсыз. (Электротаблода эш)
-861           +764       _764     +554     _675            _1000     +876        + 876

 349              236        233        342       385                854       124           123
512(В)       1000(Ә)   531(Ш)  896(Л)  290(Р)          146(И)1000(Ә)      999(Т)
	   531
	  1000
	    512
	    1000
	     896
	    146

	     Ш
	    Ә
	      В
	      Ә
	     Л
	      И


-Нинди сүз килеп чыкты?

-Шәвәли. 

-Сезгә бу исем танышмы?
Укучылар, Шәвәли үзе дә килеп җитәргә тиеш, әйдәгез әле ул килеп җиткәнче, белемнәребезне бәяләп алыйк әле.

Шәвәли керә.
-Исәнмесез, кадерле  укучылар! Мин Шәүкәт абыегызның герое –Шәвәли булам.
Мин Шәвәли шук малай,
үткен малай ,ут малай.
Мин бик тапкыр, зирәк мин.

Ә сез минем кебек тапкырмы? Әйдәгез әле, тикшереп карыйк . Мин сезгә логик фикерләүгә мәсьәләләр алып килдем. Менә тыңлап карагыз әле.

1. Ишегалдында 15 баш,34 аяк бар.Анда ничә сарык һәм ничә тавык булыр?(2 сарык, 13 тавык)
2. Каен агачыннан 3 чиләк алма, нарат агачыннан 4 чиләк алма җыеп алдылар. Барлыгы ничә чиләк алма булды?( чишеп булмый)

3. 7 кошчык алны –артны карамый түтәлдә нидер чүплиләр.Кинәт көтмәгәндә песи килеп чыкты һәм бер кошчыкны эләктереп алды. Түтәлдә ничә кош калды?(берәү дә калмады)
-Сез бик тапкыр икәнсез. Болай яхшы укысагыз ,мин әле сезнең  янга тагын килермен. Мин тапкыр, зирәк балалар белән аралашырга бик яратам. Чөнки алар бик белемле булалар.Ә белемле булу өчен күп китаплар, газета- журналлар укырга кирәк.
-Ярый балалар, мин китим инде.Әгәр дә минем белән якынрак танышасыгыз , аралашасыгыз килсә, балалар өчен чыга торган газетага мөрәҗәгать итегез. Һәм без рәхәтләнеп сөйләшербез.Сау булыгыз, балалар.

-Сау бул, Шәвәли.

-Балалар,әйдәгез әле, белемнәрнбезне бәяләп алыйк әле.(үзбәя)

-Балалар, Шәвәли кайсы газетаны күз алдында тотты икән .Моны ачыклар өчен мин сезгә тагын берничә эш тәкъдим  итәм. Тактага карагыз әле.

-Укучылар монда нәрсәләр бирелгән?(группаларда сөйләшү)

-Үлчәм, тамга, зурлык.

Зурлык бирелгән, үлчәмне табарга кирәк.(практик эш)
Тактада үлчәмне күрсәтү.( артында Са – иҗеге)
-Дәвам итәбез.Карагыз әле монда.Нинди фигура килеп чыкты безнең?

-Турыпочмаклык.

-Әйдәгез әле искә төшерик, нәрсә ул турыпочмаклык һәм нәрсә ул турыпочмаклыкның периметры?(Группаларда сөйләшү)

-Яклары 4 һәм 3 см булса, Р күпмегә тигез?(Группаларда эш)

- Р=14 см

-Тактада шундый сан бармы? Булса, әйләндерәбез.-бан- иҗеге

килеп чыкты.(үзбәя).
       -Ә хәзер әйдәгез, мәсьәлә чишеп алыйк.

      -Нәрсә ул мәсьәлә? (группаларда сөйләшү)

     -Ачабыз китапларны, 5 нче биремдәге мәсьәләне табып укып    

     чыгабыз һәм группаларда эшне башлыйбыз.

 Бер агачта 34 алма, икенчесендә 7 алмага күбрәк.
Ике алмагачта ничә алма?
             34
1 /__________/                  ?
                              7
2./__________/____/
34+7=41(а) 2 нче агачта
34+41= 75 (а) 2 алмагачта.

Җавап: 2 алмагачта 75 алма.

(үзбәя)

75 не әйләндерәбез –туй иҗеге. Нинди сүз килеп чыкты инде?

 САБАНТУЙ.  Димәк, Шәвәли безгә нинди газета турында әйткән икән? Мин үзем дә сезгә “Сабантуй; газетасына язылырга киңәш итәр идем. Чөнки ул балачакның якын дусты. Шушы газетада балалар өчен бик күп мәгълүматлар бирелә. Анда шулай ук логик фикерләүгә дә мәсьәләләр бик күп бирелә.Ә иң мөһиме сез үзегезнең яшьтәшләрегез белән аралаша аласыз.
4. Рефлекция.

-Ә хәзер конвертларыбызны бушатабыз да , дәрестәге белемебезне бәялибез.(Дәрескә үзбәя)
5.Йомгаклау. -Балалар , без бүген дәрестә кем белән таныштык инде? Мәгълүматлар туплаганда нинди эшләр башкардык. 

( укучылар җавабы)
6.Өй эше. 
 1)“Сабантуй “ газетасыннан логик фикерләүгә мәсьәләләр табып алып килергә.
 2) Сабантуй “ газетасыннан логик фикерләүгә мәсьәләләр табарга, чишеп килеп иптәшләргә тәкъдим итәргә.
3) Логик фикерләүгә мәсьәләләр уйлап килергә.
